
KONSULTIM PUBLIK PËR PROJEKT-BUXHETIN E BASHKISË KAMËZ 2024-2026 

 

 

I mbajtur më 17.11.2023, në orën 16:00, në dëgjesën me banorët e Njësisë Administrative 

Paskuqan, në lidhje me projekt-buxhetin e vitit 2024-2026. Takimi u zhvillua në Parkun e 

Liqenit të Paskuqanit. 

Të pranishëm në takim ishin: 

 Kryetari i Bashkisë së Kamzës, Z.Rakip Suli; 

 Administratori i Njësisë Administrative Paskuqan, Z. Eduard Bodini; 

 Ndërlidhësit me komunitetin. 

 Banorët e zonës. 

Takimin e hapi administratori i Njësisë Administrative Paskuqan, Z.Eduart Bodini, i cili 

falënderoi pjesëmarrësit, kryetarin e Bashkisë Kamëz Z.Rakip Sulin si dhe strukturat bashkiake 

për të gjitha investimet e kryera.  

Më pas fjalën e mori kryetari i Bashkisë Kamëz Z. Rakip Suli, i cili 

e nisi fjalimin duke përshëndetur të pranishmit dhe tha se vendimet e duhura merren kur gjërat 

diskutohen së bashku. “Sot, këtu ku jemi mbledhur në Parkun e Liqenit të Paskuqanit, është 

pikërisht ajo që unë në fillim e kam parë si projektin më të vështirë dhe impenjativ për t’u 

realizuar, por ja tek e kemi rezultatin para syve tanë”, - u shpreh ai. 

Gjatë fjalimit të tij kryetari Z. Rakip Suli, vuri theksin tek investimet strategjike të kryera në 

qytetin e Kamzës.  

 

 

 

 

 

 

mailto:bashkiakamez@gmail.com


 
REPUBLIKA E SHQIPËRISË 

BASHKIA KAMËZ 

NJËSIA ADMINISTRATIVE PASKUQAN 

 
 

________________________________________________________________________________________________________

Adresa: Bulevardi “Nënë Tereza” Nr 492 Kamez, tel: +35547200177, e-mail: bashkiakamez@gmail.com, web:www.kamza.gov.al 

 

                                                        Punët e bëra në këto 4-vite: 

 

 

 Vitin e parë në Paskuqan përfunduam urën; 

 38 objekte arsimore; 

 Rindërtimi nga tërmeti: 426 banesa individuale;  

 19 pallate/270 apartamente; 

 640 familje janë trajtuar me bonues qiraje; 

 Taksa 0 për biznesin e ri; 

 Biznesi i vogël 50% më pak taksa; 

 Neni 6, ku tashmë përfshihet edhe sistemi kapot merret si shërbim falas; 

 Përfshirja e lejes së ndërtimit të çatisë në nenin 7 me 0 taksa në bashki; 

 119 km infrastrukturë rrugore; 

 125 km rrjet kanalizimesh; 

 Vënia e kamerave të sigurisë në të gjtiha rrugët kryesore; 

 142 km rrjet Ujësjellësi; 

 Krijimi i këshillit Rinor; 

 Mbështetja për ekselentët (nga klasa e 6 – 9 japim 270$ në vit dhe nga klasa e 10 -12, 

450$); 

 50 të rinj që kanë pasion artin, janë bërë pjesë e Pallatit të Kulturës të cilët motivohen me 

një shumë simbolike mujore; 

 Është rritur me 50%  çmimi i vlerës së pronës; 

 

 

Disa nga prioritetet kryesore të përfshira në projekt-buxhetin 2024-2026 ishin: 

 Përmirësimi i infrastrukturës rrugore. Janë parashikuar që në projekt-buxhetin e 2024-

2026 të asfaltohen rreth 22 km rrugë në njësinë administrative Paskuqan, të cilat do të 

jenë me të gjitha standarded si: Ujësjellës, kanalizime, asfaltim, trotuare dhe ndriçim; 

 Do të hapet edhe kopshti në Babrru – Qendër; 

 Gjatë këtij mandati do të hapet edhe shkolla “Vllazerimi” në Fushë – Kërçik; 

 Do të implementojmë kartën e studentit në vitin 2024. Studentët do të kenë mundësinë të 

udhetojnë falas; 

 Do të ngremë një komisin me persona nga të gjitha njësitë bashkiake, që janë në pension 

me arsim të ndryshëm për të propozuar emra të rrugëve. Propozimet e tyre do të  

paraqiten në Këshillin Bashkiak; 

 Rruga nga diga e liqenit e deri në Bathore do të asfaltohet dhe do të jetë me trotuare e 

ndriçim, ku banorët e Bathores të kenë mundesinë që të vijnë në këmbë tek Parku i 

Liqenit të Paskuqanit; 

 Në Parkun e Liqenit të Paskuqanit do të ketë disa investime: 

1. Në mars të vitit tjetër, në Parkun e Liqenit të Paskuqanit do të nisë puna për 

ndërtimin e amfiteatrit, ku do t`ju jepet mundësia që të shikoni aktivitetete të 

ndryshme; 

2. Në pjesën e pedonales do të vihen 5 çezme me ujë të pijshëm, si dhe do të ketë 

edhe tualete publike; 

3. Korsi për biçikleta; 

4. Ambiente sportive, fushë basketbolli dhe volejbolli; 

5. Parkut të Liqenit do t’i shtohen edhe 5000 pemë të tjera; 

6.  Ndërtimi i pedonales pranë liqenit (poshtë digës); 

 

Secilit pjesëmarrës në takim iu dha mundësia dhe koha për t`u përfshirë në diskutimin e ngritur 

me kërkesa, sugjerime dhe pyetje, se çfarë mund të ofrojë Bashkia Kamëz për mbështetjen dhe 

zgjidhjen e problemeve.  

Diskutime: 

Banori Halil Braha,  

Z. Kryetar, ju falënderoj shumë që po i shikoj këto njerëz pa qenë nevoja që te jemi në fushat. 

Jemi mësuar që politikant vijnë vetëm në kohë fushate. Them se tani me ju i ka ardhur radha 

popullit të shkretë. Nuk të njoh, por e shoh që ke punuar. Kam një shqetësim, jemi 50 shtëpi në 

lagje, kemi bërë edhe shkresën me firma, është një pjesë rruge malore që cdo gje na bije në 

rrugën kryesore. Rruga ndodhet në Babrru, poshtë rezervarit. 

Kryetari Z.Rakip Suli, 

Të falënderoj për vlerësimin, dhe ju them që brenda kësaj jave do të vij vetë atje dhe ta shoh nga 

afër. Dhe patjeter të gjithë së bashku do të marrim një vendim se si do të ndërhymë në atë 

problematikë. 

Banorja Lindita Murati,  

Përshëndetje të gjithëve! Në emër të komunitetit të Paskuqanit , ju falënderoj për shkollën që na 

keni ndërtuar dhe me të vërtetë fëmijët vijnë me shumë qejf në shkollë. Shkolla është me të 

gjitha kushtet,, me kondicioner e me ambiente shumë të bukura dhe bashkëkohore. Mua me kanë 

ofruar punë si mesuese në Tiranë, por unë kam vendosur të qëndroj këtu, sepse kushtet dhe 

shkollat janë shumë më të mira. 

Kryetari Z.Rakip Suli, 

Ju falënderoj për konstatimin. Unë e them me plot bindje se infrastruktura arsimore e Kamzës 

është më e mira në Shqipëri. Të gjitha shkollat, kopshtet dhe çerdhet  janë ndërtuar me standarde  

dhe parametra Europiane. Fokusi i Bashkisë Kamëz është siguria, mirëqenia dhe e ardhmja e 

fëmijeve tanë. Prandaj në 4 vite kemi ndërtuar dhe rikonstruktuar 38 objekte arsimore. 

Banori Tasim Marku, 

Përshëndes në radhë të parë Rakip Sulin, pastaj përshëndes Kryetarin e Bashkisë. Në fillim nuk 

kam qenë mbeshtetësi juaj, por me kalimin e kohes kam parë shumë investime. Puna dhe 

investimet që ju keni bërë kanë ndryshuar përceptimin tim në raport me ju. Rakip Suli, bravo që 

Kamzën dhe Paskuqanin i shndërrove në një qytet. Si një ekonomist, pyetja ime lidhet me 

buxhetin. Sa është buxheti për vitin 2024? 

Kryetari Z. Rakip Suli 

Pyetje shumë e bukur. Nuk është e rëndesishme se sa buxhet kemi, por sa investime bëjmë, apo 

ku investojmë. sepse mund ta kesh buxhetin e lartë, por mund ta bësh të gjithin rroga dhe nuk 

shkon asgje në investim. 60% e buxhetit të bashkisë shkon në investim, ketu nuk përfshijmë 

shpenzimet. Ne e kemi gjetur bashkinë me 4.5 milion dollar të ardhura dhe 19 milion dollar 

borxh. Ne nga 4.5 milion dollar, kemi shkuar në 15 milion dollar të ardhura dmth është rritur 3-

fishi. 

 

Banori Klajdi Mekolli,  

Përshendetje Kryetar, shqetësimi im lidhet me shtëpitë që do të  prishen nga ndertimi i Unazës së 

Madhe. Cfarë do të bëhet për ne që na preken shtëpitë? 

 

Kryetari Z. Rakip Suli 

Të jesh i bindur që unë e nis ditën dhe e përfundoj me këtë shqetësim, por kjo është një çështje 

që kërkon t`i japësh zgjidhje disa hallkave. Një ndër to është që territori ku bashkia ka vendosur 

të ndërtojë shtëpitë për banorët e prekur nga Unaza e Madhe është tokë e repartit ushtarak që 

është në varësi të bashkisë Tiranë dhe duhet t’i kalojë pronësia bashkisë Kamëz. Dua t’ju siguroj 

që ky nuk është një premtim, por një detyrë morale që kam marrë përsipër për 170 familjet e 

prekura.  

Banori Osman Shehu, 

Ju falënderoj për mundësinë që po na jepni të ngremë shqetësimet tona. Dua të di a kemi projekt 

për rrugën “Hasan Vathi” si edhe për vënien e disa koshave të mbeturinave në këtë rrugë? 

Kryetari Z.Rakip Suli, 

Rruga në fjalë në kufi me njësinë 11 është projektuar në projekt – buxhetin e vitit 2024- 2026. 

Përsa i përket vënies së koshave siç ka ndodhur në disa zona problemi qëndron te dakordësia 

midis banorëve. Mjafton të përcaktoni vendin dhe nga ana e bashkisë keni zgjidhje të 

menjëhershme. 

 

Në fund të diskutimit, Kryebashkiaku Suli, falënderon të pranishmit duke thënë se kërkesat, 

sugjerimet dhe idetë e tyre do të diskutohen dhe do të merren parasysh për t’u implementuar në 

projektet që përbëjnë buxhetin e Bashkisë Kamëz. 

